
શ્રીકૃષ્ણસ્તવઃ ૧

દેવા ઊચુઃ -
યજ્જાગરાદિષુ ભવેષુ પરં હ્યહેતુઃ

હેતુઃ સ્વિદસ્ય વિચરન્તિ ગુણાશ્રયેણ ।
નૈતદ્વિશન્તિ મહદિન્દ્રિયદેવસઙ્ઘા -

સ્તસ્મૈ નમોઽગ્નિમિવ વિસ્તૃતવિસ્ફુલિઙ્ગાઃ ॥ ૧॥
નૈવેશિતું પ્રભુરયં બલિનાં બલીયાન્

માયા ન શબ્દ ઉત નો વિષયીકરોતિ ।
તદ્બ્રહ્મ પૂર્ણમમૃતં પરમં પ્રશાન્તં

શુદ્ધં પરાત્પરતરં શરણં ગતાઃ સ્મઃ॥ ૨॥
અંશાંશકાંશકકલાદ્યવતારવૃન્દૈ-

રાવેશપૂર્ણસહિતૈશ્ચ પરસ્ય યસ્ય ।
સર્ગાદયઃ કિલ ભવન્તિ તમેવ કૃષ્ણં

પૂર્ણાત્પરં તુ પરિપૂર્ણતમં નતાઃ સ્મઃ॥ ૩॥
મન્વન્તરેષુ ચ યુગેષુ ગતાગતેષુ

કલ્પેષુ ચાંશકલયા સ્વવપુર્બિભર્ષિ    ।
અદ્યૈવ ધામ પરિપૂર્ણતમં તનોષિ

ધર્મં વિધાય ભુવિ મઙ્ગલમાતનોષિ ॥ ૪॥
યદ્દુર્લભં  વિશદયોગિભિરપ્યગમ્યં

ગમ્યં દ્રવદ્ભિરમલાશયભક્તિયોગૈઃ ।
આનન્દકન્દ ચરતસ્તવ મન્દયાનં

પાદારવિન્દમકરન્દરજો દધામઃ॥ ૫॥
પૂર્વં તથાત્ર કમનીયવપુષ્મયં ત્વાં

કન્દર્પકોટિશતમોહનમદ્ભુતં ચ ।
ગોલોકધામધિષણદ્યુતિમાદધાનં

રાધાપતિં  ધરણિધુર્યધનં દધામઃ॥ ૬॥
ઇતિ ગર્ગસંહિતાયાં ગોલોકખણ્ડે એકાદશાધ્યાયાન્તર્ગતઃ
શ્રીકૃષ્ણજનનાત્પૂર્વં દેવૈઃ કૃતઃ શ્રીકૃષ્ણસ્તવઃ સમ્પૂર્ણઃ ।

Garga Samhita, Golokakhanda, Adhaya 11 verses 8-13

